
				এই পাতাটির মুদ্রণ সংশোধন করা প্রয়োজন। 
ভূারত-ভ্ৰমণ।
তন্মধ্যে ৫৭২০৫ জন হিন্দু। সমুদয় হোলকার রাজ্যে ১০৫৪২৩৭ লোকের বাস। পূর্বে মহারাজার আয় এককোটি ছয় লক্ষ এগার হাজার ছয় শত টাকা ছিল, এখন পূর্বাপেক্ষা আয় অনেক পরিমাণে বৃদ্ধি পাইয়াছে। মহারাজার অধীনে জাওরার নবাব প্ৰভৃতি কয়েকজন সামন্ত ভূপতি আছেন, ইহারা নিজ নিজ রাজ্যের শাসন কাৰ্য্যাদি নিজেরাই নির্বাহ করিয়া থাকেন, কেবল বর্ষ শেষে নিৰ্দ্ধারিত হার মত মহারাজ হোলকারকে বার্ষিক কর দেন মাত্র, ইহারা মহারাজার করদ ভূপতি। -
ইন্দোরের সৈন্য বিভাগে প্ৰায় তিন হাজার একশত (৩১০০) নিয়মিত এবং দুই হাজার একশত পঞ্চাশ (২১৫০) অনিয়মিত পদাতিক সৈন্য এবং দুই হাজার একশত নিয়মিত ও একহাজার দুইশত অনিয়মিত আশ্বারোহী সৈন্য আছে। ইহা ছাড়া ৩৪০টা ছোট কামান ও ৪২টীি বৃহৎ কামান আছে। হােলকার রাজ্যে মহারাষ্ট্রীয়, গুজরাটী প্ৰভৃতি নানা শ্রেণীর ব্ৰাহ্মণ ও রাজপুত, বেণিয়া, কায়স্থ, কুন্নবী, ধনগর, ভীল প্ৰভৃতি বহু ভিন্ন ভিন্ন শ্রেণীস্থ লোকের বাস। পূর্বে পবিত্ৰ তোয় নৰ্ম্মাদার তীরে নিমাতের মহেশ্বর নগরে হােলকারের প্রাচীন রাজধানী ছিল । এই হোলকার বংশের রাজ্ঞী অহল্যার ন্যায় কীৰ্ত্তিশালিনী রমণী ভারতবর্ষে অতি অল্পই জন্মগ্রহণ করিয়াছেন । ভারতে অহল্যাবাই। এমন তীর্থস্থল অতি বিরল, যে স্থানে এই মহীয়সী রমণীর কোন না কোন কীৰ্ত্তি না আছে । আমরা এ স্থানে সংক্ষেপে এই মহীয়সী। ললন রত্বের জীবনী পাঠকবর্গকে উপহার দিবার লোভ সংবরণ করিতে °विठ्ठांभ ब्रा ।
আহম্মদনগরের অন্তৰ্গত পাথরডী নামক একটী ক্ষুদ্রগ্রামে আনন্দরাও নামক একজন ধাৰ্ম্মিক ক্ষত্ৰিয়ের গৃহে অহল্যাবাই জন্মগ্রহণ করেন। বাল্যকাল হইতেই এই সুগঠিত-দেহা সুস্থ সবল মেয়েটার স্বভাব প্ৰফুল্লমুখের কমনীয়তায় সকলেই মুগ্ধ হইত। গ্রামের সকলেই নানাবিধ সদগুণ বিভূষিত সুশীলা ও বুদ্ধিমতী মেয়েটার কোমলতায় বিমোহিত হুইয়া স্নেহ করিত। এই পাথরভী গ্রামে পেশোয়াদিগের একটী সেনা নিবাস ছিল, এক দিবস কয়েক জন মহারাষ্ট্ৰীয় সেনাপতি পুনা যাইবার পথে এস্থানে
८नछ दिख्छो ।

